
Թենիսի և փիքլբոլի խաղադաշտերի վերաբացման 
արձանագրութուն 

 

Լոս Անջելես Շրջանի Հանրային Առողջապահության Վարչությունը (Հանրային 
Առողջապահություն) կոչ է անում հանրությանը, բոլոր գործարարներին և համայնքի 
կազմակերպություններին՝ աջակցել բիզնեսների և հանրային տարածքների վերաբացումը։ 
Հավաքական «Ավելի անվտանգ է տանը» հրամանի ջանքերով մեզ հաջողվեց նվազեցնել COVID-
19-ի նոր դեպքերի և հոսպիտալացումների քանակը՝ հնարավորություն ստեղծելով առօրյա 
կյանքի մի շարք ոլորտների փուլային վերաբացման համար:   
  

Անցումային այս շրջանին օժանդակելու նպատակով՝ Հանրային Առողջապահությունը խնդրում է 
թենիսի և փիքլբոլի խաղադաշտերի վերահսկողներին ձեռնարկելու համապատասխան քայլեր՝ 
վերաբացումը պլանավորելու ըստ Վերականգնման պլանի։ Հետևյալ կետերը շատ կարևոր են և 
պետք է իրականացվեն՝ համոզվելու, որ աշխատողներն ու խաղացողները նվազեցնեն թենիսի և 
փիքլբոլի խաղադաշտերում վարակի տարածման ռիսկը․ 

(1) Աշխատակցի և հաճախորդի առողջության պաշտպանություն և աջակցություն, 

(2) Համապատասխան ֆիզիկական հեռավորության ապահովում, 

(3) Վարակի պատշաճ հսկողության ապահովում, 

(4) Հաղորդակցություն հանրության հետ, 

 (5) Ծառայությունների հավասարաչափ հասանելիության ապահովում։ 

Այս կարևոր կետերը ներառվել են ստորև ներկայացված ցանկում և պետք է իրականացվեն 
որպես թենիսի և փիքլբոլի խաղադաշտերի պարտադիր արձանագրություններ։  

 

 

Թենիսի և փիքլբոլի բոլոր խաղադաշտերում պետք է իրականացվեն ստորև 
ներկայացված կիրառելի բոլոր միջոցառումները, և պետք է պատրաստ լինեն 

բացատրելու, թե ինչու չիրականացված միջոցառումը կիրառելի չէ։ 

 

Թենիսի/փիքլբոլի խաղադաշտի 
անվանում՝ 

 

Հաստատության հասցե՝  

 

 

Ա․ Առաջարկվող սահմանափակումներ 

 Անհրաժեշտ է մշտապես պահպանել վեց (6) ոտնաչափ ֆիզիկական 

հեռավորություն։ 

 Թույլատրվում է միայն երկու անձի խաղը։  

 Յուրաքանչյուր մասնակից պետք է բերի գնդակների անհատական դույլ՝ 

յուրաքանչյուր գնդակի վրա անվան սկզբնատառերով։ Մասնակիցների 

թույլատրվում է դիպչել թենիսի և փիքլբոլի իրենց սեփական գնդակներին։ 

 Մասնակիցներից պահանջվում է մշտապես կրել դեմքի ծածկոց՝ բացի բուն խաղի 

ընթացքում։  

 Մասնակիցներին ցուցված է բերել ջուր և ձեռքի ախտահանման միջոցներ կամ 

ախտահանող անձեռոցիկներ՝ ձեռքերը հաճախակի լվանալու և ախտահանելու 

համար։ 

 Շատ ծանրաբեռնված օրերին թույլատրվում է խաղալ առավելագույնը մեկ ժամ։ 

 Թուլատրվում են անհատական դասեր՝ ֆիզիկական հեռավորության պատշաճ 

միջոցների կիրառմամբ։ Թե՛ ուսանողը, և թե՛ դասավանդողը պետք է կրեն դեմքի 

դիմակ։ Չեն թույլատրվում խմբային դասեր թենիսի կամ փիքլբոլի երկուսից (2) 

ավելի ուսանողների ներգրավմամբ։  

 Դռները, մուտքերը և/կամ դարպասները բաց են սովորական աշխատանքային 

ժամերին։ 

 Վճարումները կատարվում են առցանց և/կամ դուրս նայող պատուհանի կամ 

դռան մոտ։  

Եթե աշխատողները կամ աշխատակազմը տարածքում են․ 

 Բոլոր աշխատողներին ցուցված է չներկայանալ աշխատանքի՝ հիվանդ լինելու 
կամ COVID-19-ով վարակված անձի հետ շփված լինելու դեպքում։ Բոլոր 
աշխատողները հասկանում են, որ անհրաժեշտության դեպքում պետք է հետևել 
Հանրային առողջապահության վարչության՝ ինքնամեկուսացման և կարանտինի 
ցուցումներին։ Աշխատավայրից բացակայելու քաղաքականությունները 
փոփոխվել են՝ ապահովելու, որ հիվանդության պատճառով տանը մնալու համար 
աշխատողները տույժ չկրեն։  

 Մեկ կամ ավելի աշխատակցի մոտ COVID-19-ի թեստավորման դրական 
պատասխանի կամ համապատասխան ախտանշանների առկայության (դեպք) 
մասին տեղեկանալու դեպքում գործատուն ունի պլան կամ արձանագրություն՝ 
վարակված անձին/անձանց տանը մեկուսացնելու և պահանջելու, որ վարակված 
անձի/անձանց հետ աշխատավայրում շփված բոլոր աշխատակիցներն 
անմիջապես ինքնակարանտինացվեն։ Գործատուի պլանում պետք է դիտարկվի 
COVID-19-ի թեստավորման հասանելիությունը կամ հնարավորությունը բոլոր 
կարանտինացված աշխատակիցների համար՝ պարզելու աշխատավայրում 
վարակակիրների հետ այլ շփումները, որն էլ կարող է հանգեցնել COVID-19-ի 
վերահսկման լրացուցիչ միջոցառումների անհրաժեշտության։ 

 Աշխատավայր մտնելուց առաջ կատարվում է ախտանշանների ստուգում։ Այս 
ստուգումները ներառում են հազի, շնչառական դժվարությունների կամ  
ջերմության և աշխատողի ունեցած այլ ախտանշանների ստուգում։ 
Ստուգումները կարող են կատարվել հեռավար կամ անձամբ՝ աշխատողների 
ժամանելուն պես։ Հնարավորության դեպքում աշխատավայրում իրականացվում 
է ջերմաչափում։ 

 Հերթափոխի ժամանակ հանրության կամ այլ աշխատակիցների հետ շփում 
ունեցող բոլոր աշխատակիցներին անվճար տրամադրվում է դեմքի կտորի 
ծածկոց։ Աշխատակիցը պետք է կրի ծածկոցը աշխատանքային ամբողջ օրվա 
ընթացքում, երբ շփվում է կամ կարող է շփվել այլ մարդկանց հետ։ Դեմքի կտորի 
ծածկոցը կրելու անհրաժեշտություն չկա, երբ աշխատակիցները մենակ են 

աշխատասենյակում կամ պատերով փակ տարածքում։ 

 Աշխատակիցներին ցուցված է լվանալ դեմքի ծածկոցներն ամեն օր։  

 Աշխատողներին հիշեցնում են անհատական կանխարգելիչ գործողությունների 
մասին, որոնց շարքում են․ 

 Մնացեք տանը, եթե հիվանդ եք։ Առողջանալուց հետո մնացեք տանը 
առնվազն 3 օր (72 ժամ), ինչը ենթադրում է, որ ձեր ջերմությունն իջել է 
առանց ջերմիջեցնող դեղերի, և շնչառական ախտանիշները անցնում են 
(օրինակ՝ հազ, դժվարացած շնչառություն), ԵՎ ձեր ախտանշանների 
առաջացման օրվանից անցել է առնվազն 10 օր։ 

 Հաճախակի լվացեք ձեր ձեռքերն օճառով՝ առնվազն 20 վայրկյան։ Եթե 
ջուր և օճառ հասանելի չեն, օգտագործեք սպիրտային հիմքով ձեռքի 
ախտահանման միջոց, որը պարունակում է առնվազն 60% սպիրտ։ 
Լվացեք ձեռքերը ուտելուց առաջ, զուգարանից օգտվելուց հետո, ինչպես 
նաև հազալուց կամ փռշտալուց հետո։ 

 Հազալիս կամ փռշտալիս փակեք բերանը անձեռոցիկով, ապա ազատվեք 
անձեռոցիկից և անմիջապես մաքրեք ձեր ձեռքերը։ Եթե չունեք 
անձեռոցիկ, օգտագործեք արմունկը (ոչ թե ձեռքերը)։ 

 Մի դիպչեք ձեր բերանին, աչքերին, քթին չլվացված ձեռքերով։ 

 Խուսափեք հիվանդ մարդկանց հետ շփումից։ 

 Խուսափեք այնպիսի իրերի համատեք օգտագործումից, ինչպիսիք են 
հեռախոսը կամ այլ սարքերը։ Եթե անհրաժեշտ է սարքերն օգտագործել 
համատեղ,  օգտագործումից առաջ և հետո սրբեք դրանք ախտահանիչ 
անձեռոցիկով։  

 Մշտապես ուշադիր եղեք, որպեսզի այլ աշխատանքի ընթացքում 
հեռավորություն պահպանեք աշխատակիցներից։ Միշտ պահպանեք 
խորհուրդ տրվող 6 ֆուտ հեռավորությունը, եթե աշխատանքի 
առաջադրանքները չեն պահանջում ավելի քիչ հեռավորություն, և կրեք 
դեմքի ծածկոց այլ մարդկանց մոտ կամ այլ անձանց հետ աշխատելիս։ 

 Ախտահանեք այն պարագաներն ու մակերեսները, որոնց հաճախ եք 
դիպչում, օրինակ՝ աշխատանքային կայանները, ստեղնաշարերը,  
հեռախոսները, բազրիքները, տեխնիկան, համատեղ օգտագործման 
սարքավորումները և դռան բռնակները։ Այս գործողությունը պետք է 
իրականացնել ամեն ժամ աշխատանքային օրվա ընթացքում: 

 Սույն արձանագրության պատճենները տրամադրվել են բոլոր աշխատակիցներին։ 

Բ․ Սպասարկման արձանագրություններ 

 Արգելվում են խմբային հավաքները, իսկ նստարաններն ու սեղանները 
հեռացվում կամ ծածկվում են, քանի որ չեն կարող օգտագործվել։  

 Համատեղ օգտագործվող պարագաները պետք է պարբերաբար ախտահանվեն։ 

 Համատեք օգտագործվող սարքավորումները պետք է ախտահանվեն 
յուրաքանչյուր օգտագործումից առաջ և հետո։ 

 Զուգարանները պետք է պարբերաբար ախտահանվեն։  

 Ջրի աղբյուրները հասանելի են միայն շշերը ջրով լցնելու նպատակով: 

Գ․ Մշտադիտարկման արձանագրություններ 

 Ամբողջ հաստատության ներսում տեղադրվում են ցուցանակներ, որոնք 
տրամադրում են ցուցումներ և տեղեկատվություն վարակի վերահսկման, 
ֆիզիկական հեռավորության և դեմքի ծածկոցների օգտագործման վերաբերյալ։ 

 Հաստատության վերահսկողը պարբերաբար համոզվում է, որ խաղացողները 
պահպանում են սահմանափակման կանոնները: 

 Սահմանափակումները չպահպանելու դեպքում մասնակիցներին խնդրում են 
հեռանալ։ 

 

 

 

Սույն փաստաթղթում չներառված այլ լրացուցիչ միջոցառումները պետք է նշվեն 
առանձին էջերի վրա, որը բիզնեսի սեփականատերը պետք է կցի այս 

փաստաթղթին։ 

 

Սույն արձանագրության հետ կապված հարցերի կամ մեկնաբանությունների 
դեպքում կարող եք կապ հաստատել հետևյալ անձի հետ․ 

 

Թենիսի 
խաղադաշտի 
կոնտակտային 
անձի անուն՝ 

 Հեռախոսահամար՝  

 

    

Վերջին 
վերանայման 
ամսաթիվ՝ 

